Haiza gaba tupaun tu Sazucu’ 1 can Qabizan ta, maqat Sazusu’ a, ican
tupaun tu Tilapatun ta malacang, maqat dalaq qa tupaun tu Qabizan, ican n1’
litu ta malacang, magat Sazusu’ a maszang, uva’az tu mapuputis tu bunun,
maupa’ amin na lumaq tu manisnis atikic, ma’un amin gaising, pindavus
amin qu’ amin ni davus, inaika tela’i’an na maszang ita bunun tu kukuza
amin, heza’ amin na madadengaz cin uva’az, minang amin madoq, macuaz
amin tai’, mukun, bahat, calaz, dil, matal, ananqa maca heza’ a sinkukuza ka
madu tan’ali ki bunun, nai Sazucu’ tangus tan’ali ki tupaun tu takigabizan tu
bunun, magat sinasput davuc ca, makmuz tahamis pagucaz, matu kacanin
lumaq Qabizan dauka, munkunbu’ 1 lumaq paluncuku’dan ni sazucu’ a
hilav, tumbakun naika tuqlu’ ka, kava ka sazucu’ mudan munata’, cukudan
ni Sazusu’a hilav, uka’ 1 maqtu lageban musbai, magat tan’ali tu bunun na
kalatun ni baqucaz za, mit’amin mataz, tatini tuza’ a takigabizan na
migqumic.

Maupa minbas sin na gabizan tan’ali ki Sazucu’, taskun dau nai
Sazusu’ a tunhatal, iskamisqangin amin na Sazucu’ a, unni takigabizan na

sipal ti tatini ka, sipalta tatini matasqat ta hundul, mu’amin na sazucu’

mugalqal, can hatal ni” a Sazusu’ a laktan taldikuc ci hatal, mangganu
patnasila dau can tanbaaq Siu’siu ta, aupa ita’in naingka malacang.

Tupaka madadaingaz tu magat sazucu’ inin can asangdaingaz za,
malmananu qanciap pasanpanaq qi bunun, heza tu tas’a ganin maga bunun
ni sazucu’ a pasanpanag, nauta bunun tanggatangga mudadan ni madaing
ngahubung, maupa maga sazucu’ a maputis sa tongabin can ismut 11’11,
muaz nai taimin mamanaq kucia muculkahkah, ananga pit’uka’un na bunun
tudip. Paiskatudip pa mapising nga bunun ni sazucu’ a minpakacialin nai,
magat kanang di ka picanun bunun han is’ang, patupa ka bunun tu, kilim
tas’a diganin na minbas tan’ali ki sazucu’, kangaus nai mapindavus, hezin tu
talmac’an diqanin na tudanivin sazucu’ tan’ali pa’is’av, maqat bino’az zi
bunun na pinhihiva madedaz pati’ala’i sazucu’, paququ’i davus, pinhiva’at
bananaz misbusuk lasabaq, matu misbusukin na sazucu’a lasabaq gen,
mindangkaz za bunun malalaupa’i sazucu’ tudip pa sazucu’ a pit’aminun ni
bunun mapataz, maqat sinukdu’an tu sazucu’ a matinsu mudan saulaupaku
ni’in sadu’an, istaqu mu’u mekikina tu ma’ ata bunun na minuskun ni

sazucu’ miqumis gabas.

